
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ওয়ালেসেরে ফ্রান্স-যাত্রা। ১১৫ সৈন্যগণকে ওয়ালেসের অশ্ব লক্ষ্য করিয়া বর্ষা প্রক্ষেপ করিতে আদেশ দিলেন। তাহাদের বর্ষাঘাতে তাহার অশ্ব আহত হইল। তখন . ওয়ালেসের চৈতন্য হইল । তিনি অশ্বের বল থাকিতে থাকিতে তাহাকে বেগে চালাইয়া নিজ সৈন্য মধ্যে আসিয়া পড়িলেন। তাহারা ক্যার (Carrou) নদীর তীরে দাড়াইয়া তাহার আগমন প্রতীক্ষা করিতেছিল। ওয়ালে আসিয়াই তাহাদিগকে নদী পার হইতে আদেশ দিলেন ; স্বয়ং সর্বপশ্চাতে অশ্বপৃষ্ঠে নদীতে ঝাঁপ দিলেন। প্রভুপরায়ণ অশ্ব প্রভুকে অপর পারে আনিয়া দিয়াই অবসন্ন হইয়া পড়িয়া গেল। সে যে পড়িল, সেই মরিল। তৎক্ষণাৎ কালে তাহার জন্য আর একটা ঘোটক আনিয়া দিল। ওয়ালেন তৎপৃষ্ঠে আরােহণ করিয়া মুহূর্ত মধ্যে নিজ সৈন্য মধ্যে আসিয়া মিলিত হইলেন। এই ফার্ক-কুরুক্ষেত্রে ত্রিশ সহস্র ইংবাজ সৈন্য নিহত হয়। অন্য দিকে সাজন গ্ৰেহাম ও পঞ্চদশ জন মাত্র স্কট পদাতিক বীর হত হয়েন। ইংরাজেরা জয় লাভ করিলেন বটে, কিন্তু অসংখ্য ইংরাজ পরিবার মধ্যে ভীষণ শােকধ্বনি উঠিল।
ওয়ালেসের সৈন্যগণ টউড় অরণ্যে গমন করিল, কিন্তু তিনি ও কালে-কার নদীর তীবে কিছুকাল অবস্থিতি করিলেন; ওপারে ফলকার্ক রণক্ষেত্রে প্রিয়বন্ধু গ্ৰেহামের শব পতিত রহিয়াছে বলিয়া ওয়ালেসের হৃদয় দূরে যাইতে ব্যথিত হইতে লাগিল। এদিকে ফার্ক যুদ্ধে জয়লাভেয় পব সের নিদ্রাভঙ্গ হইল। তখন তিনি দেখিলেন নিজের পাদে নিজে কুঠার ঘাত করিয়াছেন—তখন বুঝিলেন ইংরাজগণের সহিত যােগ দিয়া স্বদেশের সর্বনাশ করিয়াছেন। অনুশােচনায় এখন তাহার হৃদয় দগ্ধ হইতে লাগিল। তখন নদীর ওপার হইতে ওয়ালসকে বন্ধু ভাবে আহ্বান করিলেন। উভয়ের সাক্ষাৎ হইলে পরস্পর পরস্পরের প্রতি অভিযােগ করিতে লাগিলেন। ওয়ালেস শপথ গ্রহণ পূৰ্ব্বক বলিলেন রাজসিংহাসনে তাহার স্পৃহা নাই। তিনি জাতীয় স্বাধীনতার জন্য এতদিন যুদ্ধ করিয়া আসিতেছেন ; স্কটলণ্ডের প্রকৃত রাজার অধীনতা স্বীকার করিতে তিনি সম্পূর্ণরূপে প্রস্তুত আছেন।

		 এই পাতা শেষ সম্পাদিত হয়েছে ১৭:০৫টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

